Հիմնավորում

«Հայաստանի Հանրապետության ՎԱՐՉԱՊԵՏԻ 1998 թվականի  նոյեմբերի 6-ի N 620 որոշման մեջ փոփոխություն կատարելու մասին» Հայաստանի Հանրապետության ՎԱՐՉԱՊԵՏԻ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը 

Հայաստանի Հանրապետության արդարադատության նախարարության աշխատանքի վերլուծությունը վկայում է այն մասին, որ աշխատակազմի աշխատանքն առավել արդյունավետ և համակարգված դարձնելու, Հայաստանի Հանրապետության օրենսդրությամբ նախարարությանը վերապահված խնդիրներն ու գործառույթները լիարժեք իրականացնելու նպատակով նախարարության աշխատակազմի (այսուհետ՝ Աշխատակազմ) ստորաբաժանումներում անհրաժեշտ է կատարել մի քանի հաստիքային միավորների փոփոխություններ: 
2. Ընթացիկ իրավիճակը և խնդիրները 
        Ներկայում նախարարության աշխատակազմում բացակայում է նախարարության  գաղտնի փաստաթղթաշրջանառությունը ապահովող առաջին բաժինը, ստորաբաժանումների փաստաթղթերի արխիվացումը ապահովող արխիվային բաժինը:  Օրենսդրության մշակման մեծածավալ աշխատանքների կատարումն ապահովող աշխատակազմի օրենսդրության վերլուծության և կատարելագործման վարչությունը համալրված է ընդամենը տասը հաստիքով, անձնակազմի կառավարման բաժինը, որն իրականացնում է ոչ միայն նախարարության կենտրոնական ապարատի, այլև առանձնացված ստորաբաժանումների՝ նախարարի գործառույթներից բխող կադրային աշխատանքերը, նոտարների, սնանկության կառավարիչների նախարարի գործառույթներից բխող կադրային աշխատանքները, համալրված է ընդամենը երեք հաստիքով, քարտուղարությունը՝ ութ, տեղեկատվության և հասարակայնության հետ կապերի բաժինը՝ երեք հաստիքային միավորներով: Հաշվի առնելով այն, որ նշված ստորաբաժանումների գործունեության ոլորտները դարձել են առավել ընդգրկուն,  աշխատանքի պատշաճ կազմակերպման համար նշված ստորաբաժանումները կարիք ունեն որոշակի թվով հաստիքային միավորների ավելացման: Աշխատակազմի իրավական ակտերի փորձաքննության գործակալությունը, որն իրականացնում է բոլոր նորմատիվ իրավական ակտերի պետական իրավական փորձաքննությունը, և՛ գերատեսչական և՛ համայնքային իրավական ակտերի փորձաքննությունն ու պետական գրանցումը, ունի ընդամենը 19 հաստիքային միավոր:
3.   Կարգավորման նպատակը և բնույթը 
       Հաշվի առնելով այն հանգամանքը, որ արդարադատության նախարարությունը գործադիր իշխանության կարևորագույն կառույցներից մեկն է և նախարարության գործունեությունը առնչվում է պետական և տեղական ինքնակառավարման բոլոր մարմինների հետ, ինչպես նաև հաշվի առնելով նախարարության աշխատանքային գերծանրաբեռնվածությունը՝ աշխատակազմի աշխատանքները բարելավելու, աշխատանքի  արդյունավետությունն  բարձրացնելու նպատակով անհրաժեշտություն է առաջանում աշխատակազմի ստորաբաժանումներում կատարել հաստիքային միավորների որոշ փոփոխություններ: Մասնավորապես`   իրավական ակտերի փորձաքննության գործակալության ներկայիս տասնիննը հաստիքների թիվը առաջարկվում է սահմանել երեսուներկու, օրինականության վերահսկողության տեսչության հաստիքները պակասեցնել երեքով,  քրեակատարողական ծառայության հաստիքային միավորները պակասեցնել երեսունմեկով, քաղաքացիական կացության ակտերի գրանցման գործակալության հաստիքային միավորները ավելացնել երկուսով, իրավաբանական անձանց պետական ռեգիստրի գործակալության հաստիքային միավորները նվազեցնել  երկուսով: 
      Աշխատակազմի կառուցվածքային ստորաբաժանումների, իրավական ակտերի փորձաքննության գործակալության, օրինականության վերահսկողության տեսչության, իրավաբանական անձանց պետական ռեգիստրի գործակալության և քաղաքացիական կացության ակտերի  գրանցման գործակալություն  առկա և նախատեսվող հաստիքների փոփոխությամբ ներկայացվող ամսեկան աշխատավարձի 5 422 348 դրամ տարբերությունը կլրացվի քրեակատարողական ծառայության 31 հաստիքների ամսեկան աշխատավարձի 5 389 749 դրամի հաշվին, որի արդյունքում պետական բյուջեի ծախսային հոդվածներում էական փոփոխություններ  չի առաջանա: 
4.Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության արդարադատության նախարարության աշխատակազմի ֆինանսական և անձնակազմի կառավարման բաժինների կողմից:
                  5.Իրավական ակտի կիրառման դեպքում ակնկալվող արդյունքը Իրավական ակտի ընդունմամբ ակնկալվում է Աշխատակազմի ներքին ռեսուրսների հաշվին կարգավորել  Հայաստանի Հանրապետության արդարադատության նախարարության առջև ծագած խնդիրների լուծումը, իրականացնել աշխատանքների բնականոն կազամակերպումը, բարձրացնել աշխատանքի արդյունավետությունը:
